
ABSTRAK 

Kajian yang dijalankan ini bertujuan untuk melihat kebolehgunaan perisian 

pembelajaran berbantukan komputer untuk mata pelajaran Pengukuran yang telah 

dibangunkan untuk membantu pelajar di dalam proses pembelajaran mereka. Perisian 

utama yang digunakan untuk membangunkan perisian pembelajaran berbantu komputer 

ini ialah Macromedia Authorware 6. Kajian ini tertumpu kepada isi kandungan perisian 

yang dibangunkan untuk membantu pelajar dalam proses pembelajaran, menghasilkan 

perisian yang memenuhi keperluan aktiviti pengajaran dan pembelajaran, mengenal pasti 

pengaruh pembelajaran berbantu komputer yang dibangunkan dalam memotivasikan 

pelajar dan menyediakan antara muka perisian yang boleh menarik minat pelajar. Kajian 

kes ini telah dilakukan di Politeknik Johor Bahru, Johor. Responden bagi kajian ini 

terdiri daripada 48 orang pelajar Sijil Kejuruteraan Elektrik di Politeknik Johor Bahru. 

Kajian berbentuk tinjauan ini menggunakan borang soal selidik sebagai instrumen 

kajian. Data yang di dapati dianalisis dengan menggunakan perisian Statistical Packages 

For Social Sciences (SPSS) versi 11.0. Hasil daripada kajian ini menunjukkan bahawa 

perisian pembelajaran berbantukan komputer untuk mata pelajaran Pengukuran ini 

mempunyai tahap kebolehgunaan yang tinggi dan dapat membantu pelajar di dalam 

proses pembelajaran serta sesuai untuk dijadikan sumber rujukan alternatif dalam 

mempelajari mata pelajaran Pengukuran di politeknik. 

ABSTRACT 

The purpose of this research is to review the usability of the computer based 

learning for the subject of Measurement in polytechnic. Macromedia Authorware 6 is 

the main software to develop the computer based learning. This research is focusing on 

the content of the subjects, develop a courseware to fulfill the learning activities, 

reviewing the contribution effectiveness of this courseware in motivating the student and 

also provides an interactive interface. This research is done at Politeknik Johor Bahru, 

Johor. The respondents were 48 student of Electrical Engineering Certificate at 

Politeknik Johor Bahru. Questionnaire is used as the research instrument. The data were 

analyzed using Statistical Packages for Social Sciences (SPSS) version 11.0. From the 

data collected, it shows that the computer based learning software have a high usability 

and can help the student in their learning. The software also suitable as alternative 

reference in polytechnic. PTTA

BAB I 

PENGENALAN 

1.1 Pendahuluan 

Dewasa ini, perkembangan teknologi komputer semakin hari semakin pesat. 

Malaysia jugatidak dapat lari dari merasai bahang perkembangan teknologi komputer 

tersebut. Sejak diperkenalkan untuk kegunaan umum pada tahun 1945 dengan nama 

EN1AC yang dicipta oleh Prosper Eckert dan John Mouchly dari Universiti of 

Pensylvania (Wright dan Forcier, 1985), fungsi dan penggunaan komputer terus 

berkembang dari semasa ke semasa. Pada masa itu, ENIAC hanya mampu menjalankan 

operasi-operasi matematik asas iaitu fungsi campur, tolak, bahagi dan darab. Tetapi 

dengan perkembangan pesat bidang teknologi komputer, fungsinya semakin hari 

semakin meningkat. Ini secaratidak langsung juga meningkatkan sumbangan komputer 

kepada manusia. 

Menurut Wright dan Forcier (1985), tahun 1982 pernah diisytiharkan sebagai 

Year of Computer. Ini disebabkan sumbangan besar komputer kepada manusia di dalam 

mempermudahkan tugas-tugas manusia. Pada masa ini komputer telah mempunyai 

pelbagai fungsi. Antaranya sebagai sumber maklumat dan hiburan, sejajar dengan 

perkembangan teknologi komunikasi dan maklumat (information and communication 

technology - ICT) yang menghubungkan komputer-komputer dengan sistem rangkaian. 

Secara amnya, ICT merupakan penggunaan komputer dan sistem komunikasi secara 

serentak. Komputer berfungsi untuk menerima, memproses, menyimpan dan 

mengeluarkan semua maklumat sementara sistem komunikasi pula membolehkan 

maklumat-maklumat dihantar dari satu tempat ke tempat yang lain dengan lebih pantas 

(Smith dan Gibbs, 1994). 

Perkembangan teknologi ini turut memberi kesan kepada bidang pendidikan. 

Bidang pendidikan turut tidak ketinggalan dalam meraih peluang-peluang yang 

disediakan oleh perkembangan teknologi ini. Menurut Light dan Littleton (1998), 

penguasaan pelajar dalam penggunaan komputer dalam proses pembelajaran dianggap 

sebagai matlamat yang perlu dicapai di dalam pembentukan kurikulum masa kini. 

Penggunaan komputer dalam proses pembelajaran juga menunjukkan korelasi yang 

positif dengan peningkatan pencapaian para pelajar. Norhashim, et al. (1996) pula 

menyatakan bahawa integrasi yang positif antara pendidikan dan komputer secara tidak 

langsung telah mengiktiraf kepentingan komputer di dalam proses pengajaran dan 

pembelajaran. 

Seseorang pendidik juga harus peka dengan peredaran masa dan memahami 

tuntutan-tuntutan perkembangan sains dan teknologi (Robiah, 1994). Ini bermakna 

bahawa pendidik harus mengakui akan perkembangan teknologi di dalam proses 

pengajaran dan pembelajaran. Pendidik juga seharusnya mempelajari teknologi 

komputer agar tidak ketinggalan. Ini disokong oleh Mokhtar (2000) yang menyatakan 

bahawa kebanyakan sekolah dan institusi pengajian tinggi telah merancang untuk 

menggunakan komputer sebagai alat pengajaran dan pembelajaran. Antara pelopor awal 

ke arah ini adalah Sekolah Bestari yang telah mula dilaksanakan pada tahun 1999. Di 

sekolah ini, komputer telah digunakan secara meluas dalam pembelajaran dan 

pengajaran. 

1.2 Latar Belakang Masalah 

Selaras dengan perkembangan teknologi komputer, penggunaan komputer di 

dalam dunia pendidikan pada masa ini menjadi semakin penting. Antara yang mendapat 

manfaatnya ialah pelajar sebagai pengguna. Penggunaan komputer adalah bergantung 

kepada keperluan seseorang individu itu. Ini secara tidak langsung menunjukkan bahawa 

keperluan perisian adalah berbeza-beza mengikut bidang tugas individu (Davis, 1993). 

Merrill (1996) menyatakan bahawa sesuatu organisasi perlu tahu mengendalikan 

komputer kerana ia memberi kesan yang besar. Kenyataan ini disokong oleh Bitter 

(1989) yang menyatakan bahawa tugas besar mampu diselesaikan oleh komputer di 

samping boleh digunakan untuk hiburan, hobi dan pembelajaran. 

Komputer mempunyai banyak manfaat khususnya kepada bidang pendidikan. 

Dengan menggunakan komputer juga dapat mempermudah tugas pengajaran dan 

pembelajaran di samping membantu menyelesaikan tugas pelajar dengan lebih cepat 

(Wright dan Forcier, 1985). Menurut Forcier (1996), penggunaan komputer di dalam 

pendidikan boleh diklasifikasikan kepada tiga kategori yang utama iaitu untuk tujuan 

pendidikan, pengajaran dan pembelajaran dan penyelidikan pendidikan. Oleh itu selaras 

dengan perkembangan teknologi komputer pada hari ini, cara pembelajaran juga 

seharusnya berteraskan kepada komputer. Oleh itu wujudlah satu alternatif kepada 

kaedah pembelajaran yang lama iaitu pembelajaran berbantu komputer. Pembelajaran 

berbantu komputer mempunyai beberapa kelebihan berbanding dengan kaedah lain 

antaranya dapat membantu pelajar mengulang kaji pelajaran seberapa banyak yang 

diinginkan di samping dapat memberikan satu dimensi baru di dalam pembelajaran 

kerana ia menjadikan suasana pembelajaran itu lebih menarik dan pelajar dapat 

menggunakan masa belajarnya dengan lebih efektif. Pembelajaran berbantu komputer 

juga mampu meningkatkan pencapaian dan sikap pelajar terhadap pengajaran selain 

proses kemas kini sistem yang dapat dilaksanakan pada bila-bila masa tanpa 

memerlukan kos yang tinggi (Freeman, et al 2000). 

1.3 Pernyataan Masalah 

Dengan era teknologi yang semakin pesat ini, maka perlulah diwujudkan satu 

altematif dalam kaedah pembelajaran pendidikan bagi membolehkan pelajar mempunyai 

pilihan dalam memilih cara pembelajaran. Kaedah pembelajaran baru yang dicadangkan 

adalah pembelajaran berbantukan komputer. Menurut Mok (1996), penggunaan 

komputer dalam pendidikan telah membawa banyak perkembangan kepada sistem 

pendidikan yang semakin canggih. 

Dalam kajian ini, satu pembelajaran berbantu komputer untuk mata pelajaran 

Pengukuran telah dihasilkan. Produk yang dihasilkan ini diharap dapat membantu proses 

pembelajaran pelajar politeknik khususnya mereka yang mengambil mata pelajaran 

Pengukuran. Mata pelajaran ini dipilih berdasarkan pemerhatian bahawa pelajar 

kekurangan sumber rujukan untuk mengulang kaji pelajaran. Mereka hanya 

berpandukan nota daripada pensyarah sahaja. Hasil temu bual pula menunjukkan mata 

pelajaran ini mempunyai tahap kesukaran yang tinggi. 

1.4 Persoalan Kajian 

i. Sejauh manakah isi kandungan perisian yang dibangunkan dapat 

membantu pelajar dalam proses pembelajaran? 

ii. Bagaimanakah perisian yang dibangunkan dapat memenuhi keperluan 

aktiviti pengajaran dan pembelajaran bagi mata pelajaran pengukuran? 

iii. Sejauh manakah pengaruh pembelajaran berbantu komputer yang 

dibangunkan boleh memotivasikan pelajar? 

iv. Bagaimanakah antara muka perisian yang dibangunkan boleh menarik 

minat pelajar? 

1.5 Objektif Kajian 

Kajian ini mengkaji beberapa aspek tentang pembelajaran berbantu komputer 

untuk mata pelajaran Pengukuran yang dibangunkan untuk pelajar yang mengikuti 

kursus Sijil Kejuruteraan Elektrik di Politeknik Johor Bahru, Johor. Objektif khusus 

kajian ini adalah untuk : 

i. Mengenal pasti isi kandungan perisian yang dibangunkan dalam 

membantu pelajar dalam proses pembelajaran. 

ii. Menghasilkan perisian yang memenuhi keperluan aktiviti pengajaran dan 

pembelajaran bagi mata pelajaran pengukuran. 

iii. Mengenal pasti pengaruh pembelajaran berbantu komputer yang 

dibangunkan dalam memotivasikan pelajar. 

iv. Menyediakan antara muka perisian yang boleh menarik minat pelajar. 

PTTA
PERP

UST
AKA
AN 
TUN
KU T

UN 
AMI
NAH



-1 

1.6 Kerangka Teori 

Rajah 1.1 : Kerangka teori 

Kerangka teori ini di bina berdasarkan kepada pendapat Brownell,G. (1987). 

Berdasarkan kepada kerangka teori yang dibina ini, terdapat elemen pelajar di dalam 

persekitaran pendidikan. Sebenarnya terdapat banyak lagi elemen tambahan yang 

termasuk di dalam persekitaran pendidikan seperti pendidik, tempat belajar dan 

sebagainya, namun bagi tujuan penyelidikan ini, pengkaji hanya melibatkan satu elemen 

yang utama sahaja iaitu pelajar. Ini kerana kajian ini hanya tertumpu kepada pelajar 

dalam memberikan tindak balas terhadap pembelajaran berbantu komputer yang 

dibangunkan. 

Daripada kerangka teori di atas dapat dilihat bahawa daripada teknologilah yang 

menghasilkan perkakasan, perisian dan aplikasi. Contoh perkakasan adalah seperti 

sebuah set komputer multimedia. Manakala perisian yang selalu digunakan oleh seorang 

pelajar adalah seperti Microsoft Office untuk membuat tugasan dan laporan makmal, 

perisian Multimedia yang meliputi audio, animasi, grafik, teks dan video seperti 

Macromedia Flash, dan perisian Internet seperti Internet Explorer. Untuk menggunakan 

semua di atas ini, pelajar perlulah mempunyai kemahiran, pengetahuan dan kesediaan. 

Jika pelajar dapat menguasai semua ini, maka dapatlah dikatakan pelajar itu telah 

mengusai penggunaan komputer. Akhir sekali, pelajar ini dapat menggunakan kelebihan 

menguasai komputer di dalam bidang pendidikannya sendiri agar ia mampu memberi 

manfaat kepada dirinya sendiri. 

1.7 Kepentingan Kajian 

Diharap dengan terlaksananya kajian ini akan dapat: 

i. Membantu pelajar-pelajar Sijil Kejuruteraan Elektrik di politeknik dalam 

mempelbagaikan lagi bahan pembelajaran. 

ii. Meningkatkan lagi pengetahuan pelajar di dalam mata pelajaran 

pengukuran. 

iii. Memperbaiki kelemahan-kelemahan serta meningkatkan lagi keserasian 

dan kebolehpercayaan pembelajaran berbantu komputer yang 

dibangunkan. untuk kepentingan pelajar pada masa depan. 

1.8 Skop Kajian 

Kajian dilakukan terhadap pelajar tahun dua semester empat yang mengikuti 

kursus Sijil Kejuruteraan Elektrik di Politeknik Johor Bahru (PJB), Johor sahaja. Lokasi 

tunggal ini dipilih untuk kemudahan di samping faktor masa dan kos. Di samping itu, 

kurikulum untuk mata pelajaran Pengukuran adalah seragam di semua politeknik di 

Malaysia. 

Sampel dipilih adalah secara rawak yang merangkumi pelajar yang mengikuti 

kursus Sijil Kejuruteraan Elektrik di PJB. Kajian ini juga tertumpu kepada satu subjek 

sahaja iaitu Pengukuran. Diharapkan dengan kajian yang dilakukan ini dapat memberi 

gambaran menyeluruh terhadap penggunaan pembelajaran berbantu komputer dalam 

proses pembelajaran yang dibentuk sebagai satu alternatif kepada proses pembelajaran. 

1.9 Definisi Istilah 

1. Kajian 

Menurut Kamus Dewan Edisi Ketiga (1998), kajian bermaksud 

kegiatan,usaha atau proses mengkaji. 

2. Kebolehgunaan 

Menurut Istilah Pendidikan Dewan Bahasa dan Pustaka, kebolehgunaan 

membawa makna tahap sesuatu perkara atau benda itu boleh diterima 

pakai atau sebaliknya. 

3. Komputer 

Menurut Wright dan Forcier (1985), komputer adalah sejenis alat 

elektronik yang dapat memanipulasikan data kepada kod-kod nombor 

yang simbolik berdasarkan arahan-arahan yang diterimanya. Capron 

(1996) pula menyatakan komputer dapat menjalankan operasi-operasi 

seperti menerima, memproses, menyimpan dan mengeluarkan semula 

data-data tersebut sebagai maklumat yang berguna. Manakala menurut 

Kamus Dewan Edisi Ketiga (1998), komputer adalah mikrokomputer atau 

lebih dikenali sebagai komputer peribadi. Ia melibatkan penggunaan 

hardware dan software. 

4. Pelajar Tahun Dua Kursus Sijil Kejuruteraan Elektrik 

Ini merujuk kepada pelajar tahun dua yang mengikuti kursus Sijil 

Kejuruteraan Elektrik di Politeknik Johor Bahru. Pelajar-pelajar ini 

merupakan subjek utama di dalam kajian ini. 

5. PJB 

Singkatan kepada Politeknik Johor Bahru yang terletak di Johor Bahru, 

Johor. 

